
西陵草序

作者：鍾惺　明

本作品收錄於《鍾惺集》

萬曆甲寅九月，鍾子再過夷陵，省座師雷先生家，為諸同門視其田墓事。先與譚子期京

山，將從此尋太和舊約。計遊事自西陵始，而不意以此終之。故其同遊詩曰《西陵》。

其山水、物象、人事、天時，非無足以入詩者。及其所至而出之於詩，其數者之氣，似

皆不能與詩對，而詩常若勝之。出於詩而氣能與之對者，蒙惠二泉乎？玉泉之鐵塔之鑊

乎？三遊洞之峽乎？觀世音畫像乎？其他非無所知也，蓋用我全力付之一隅焉故也。鍾

子語譚子曰：「吾與子定古人詩矣。古人於詩，雖其一隅，將必有全力焉。」

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

